ԱՄՓՈՓԱԹԵՐԹ
<<Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Հ/Հ



	Գործադիր մարմնի
անվանումը
	Բարձրացված հարցերի հակիրճ բովանդակությունը

	Ընթացքը 

	1. 
	ՀՀ ֆինանսների նախարարի 12.02.14թ. 01/83-3/2841-15 գրություն
	ՀՀ կառավարության 18.12.2014թ. N1444-Ն որոշմամբ հաստատված կարգով (Հավելված N2) սահմանվում է Հայաստանի Հանրապետության սահմանամերձ համայնքների ընտանիքների բնական գազի, էլեկտրաէներգիայի, ոռոգման ջրի սակագնի վարձավճարների, գույքահարկի և հողի հարկի փոխհատուցման կարգը, որի համաձայն բնական գազի, էլեկտրաէներգիայի, գույքահարկի և հողի հարկի փոխհատուցման գումարները նախատեսվում է տրամադրել մարզպետարանների միջոցով (Հավելված N2-ի 12-րդ և 16-րդ կետեր), իսկ ոռոգման ջրի փոխհատուցումը նախատեսվում է տրամադրել ջրօգտագործողների ընկերություններին` ՀՀ գյուղատնտեսության նախարարության ջրային տնտեսության պետական կոմիտեի (այսուհետ` Կոմիտե) կողմից ՀՀ ֆինանսների նախարարություն ներկայացված համապատասխան առաջարկության հիման վրա (Հավելված N2-ի 14-րդ  կետ): 

Մինչդեռ Նախագծով նախատեսվում է սահմանամերձ համայնքների պետական աջակցության նպատակով նախատեսված ամբողջ գումարը (928,871.2 հազ. դրամ) բաշխել միայն մարզպետարանների միջոցով:

Ընդ որում Նախագծի 1-ին կետով նշվում է, որ 928,871.2 հազ. դրամ գումարի չափով պետական աջակցությունը նախատեսվում է ցուցաբերել սահմանամերձ համայնքներին` համաձայն հավելվածի, սակայն հավելվածով այդ գումարի բաշխումն ներկայացված է ըստ ՀՀ մարզերի:
Հետևաբար անհրաժեշտ է Նախագծով ներկայացված գումարից տարանջատել ոռոգման ջրի վարձավճարների փոխհատուցման գումարները և այն հատկացնել Կոմիտեին (բաշխումը ներկայացնելով ըստ ջրօգտագործողների ընկերությունների), իսկ բնական գազի, էլեկտրաէներգիայի, գույքահարկի և հողի հարկի փոխհատուցման գումարներն ըստ մարզերի բաշխումից բացի ներկայացնել նաև ըստ առանձին սահմանամերձ համայնքների:
Միաժամանակ հաշվի առնելով վերոգրյալը անհրաժեշտ է փոփոխություն կատարել նաև ՀՀ կառավարության 2015թ. դեկտեմբերի 18-ի N 1515-Ն որոշման մեջ` սահմանամերձ համայնքների ընտանիքների բնական գազի, էլեկտրաէներգիայի, գույքահարկի և հողի հարկի փոխհատուցման գումարների մասով որպես գլխավոր կարգադրիչ դիտարկելով ՀՀ մարզպետարաններին, իսկ ոռոգման ջրի վարձավճարների փոխհատուցման գումարների մասով` ՀՀ գյուղատնտեսության նախարարության ջրային տնտեսության պետական կոմիտեին:

Բացի այդ առաջարկում ենք ճշտել Նախագծի հավելվածի «Առաջին եռամսյակ» և «Առաջին կիսամյակ» սյունակների ցուցանիշների հանրագումարները:

	Փոխհատուցման գումարներն ըստ առանձին համայնքների չի ընդունվել , քանի որ գումարի բաշխումը համայնքների միջև կատարվել է նախնական գնահատականների հիման վրա և հետաբար կառաջանա համայնքների միջև պարբերաբար վերաբաշխում կատարելու անհրաժեշտություն:

Ընդունվել է:
Ընդունվել է:

